
Uunga siunnersuut: Inatsisartut Naatsorsueqgissaartarfik pillugu inatsisaata allanngortinne-
garneranik Inatsisartut inatsisaat
(Aningaasagarnermut, Aatsitassanut Nunanullu Allanut Naalakkersuisoq)

Akissuteqaat
(Aningaasagarnermut, Aatsitassanut Nunanullu Allanut Naalakkersuisoq)

Aappassaaneernegarnera
Aningaasagarnermut Akileraartarnermullu Ataatsimiititaliap, inatsisissatut siunnersuutip suliarine-
garneranut atatillugu sulisimanera Naalakkersuisut sinnerlugit qujassutigaara.

Ataatsimiititaliap isumagatigiissup inatsisissatut siunnersuummut tapersiinera Naalakkersuisut ma-
luginiarpaat.

Inatsisissatut siunnersuutip aappassaaneernegarnissaanut, isumaliutissiissut avaqqullugu allannguu-
tissatut siunnersuummik sagqummiussinissartik Naalakkersuisut aalajangerpaat. Allannguutip Naa-
lakkersuisut piginnaatissavai siulersuisut siulittaasuannik, aktieselskabit Namminersorlutik Oqartus-
sanit tamakkiisumik ilaannakuusumilluunniit pigineqartut siulersuisuini siulittaasunut akissarsiari-
tinneqartut appasinnerpaat atuuttut affaattut amerlassuseqgartunik ukiumut akissarsiagartitsinissa-
mut. Maannakkut akissarsiaasut siulersuisuni siulittaasuunermut atatillugu suliamut naapertuutin-
ngitsutut nalilernegarput.

Taamatut ogaaseqarlunga siunnersuutip Inatsisartunit nanginnegarnissaa Naalakkersuisut sinnerlu-
git suliakkiissutigaara.

